
Søknad om avkjørsel - Fv. 562 - gnr. 22 bnr. 7 - Askøy kommune

Vi viser til brev i frå dykk av 05.05.15, med søknad om etablering av avkøyrsle på Fv 562.

Den omsøkte avkøyrsla er ein del av reguleringsplan 358, mottak for reine masser. Det betyr
at krysset med tilhøyrande avkøyringssystem skal utformast slik reguleringsplanen legg til
grunn. Statens vegvesen har gjeve sin tilslutning til planen via reguleringsprosessen. Det er
soleis ikkje naudsynt i denne saka å gjennomgå ein søknadsprosess for å få etablert kryss på
Fv 562.

Før arbeid med krysset kan starte opp er det likevel ein del dokumentasjon som Statens
vegvesen skal ha inn til godkjenning. Det må utarbeidast byggtekniske teikningar som viser
korleis krysset og avkøyringsfelt skal byggast. Til grunn for dette ligg handbok R700. I tillegg
til krysset skal det visast korleis ein binder saman nye element på eldre vegkropp,
dreneringssystem og rekkverksløysingar, samt etablering av avkøyringsfelt som skal visast.
Vi ber om at det vert teken kontakt med firma med vegteknisk kompetanse for utforming av
desse tekniske teikningane. Dei tekniske teikningane skal godkjennast av Statens vegvesen

I samband med tiltaket skal det også innhentast graveløyve frå Statens vegvesen for arbeid i
og ved Fv 562. Til dette høyrer også med ein arbeidsvarslingsplan som skal godkjennast av
Statens vegvesen.

Før arbeid kan settast i gang skal ovannemnde dokument vere i orden og godkjent. Desse
dokumenta skal inngå som eit grunnlag for ein gjennomføringsavtale mellom utbyggjer og
Statens vegvesen.

